
FAAALIGA
O AI NA TUSIA LE TUSI (AUTHOR)
E iai finauga, poo ai tonu le Ioane na tusia le tusi o Faaaliga. E manino o Ioane le tusitala, ona o loo ta’ua le suafa o Ioane I vaega nei o le tusi a Faaaliga (1:1, 4, 9; 22:8). E iai le talitonuga o Ioane na tusia le tusi lenei o Faaaliga, o se tagata e amanaia sona tulaga faa-kerisiano, i tagata Kerisiano o Asia Ititi. 
E lua finauga i le faamatalaina o Ioane le tusitala. O le finauga muamua: O Ioane lea, o le soo o Iesu Finauga lua: O Ioane o se tama matua Kerisiano (presbyter/elder) na iai I Asia Ititi. O loo iai se faamaoniga, sa iai uma Ioane nei e toalua I Asia Itiiti, I le vaitau sa tusia ai lenei tusi. O se tasi o lea faamaoniga, e lua ni tuugamau i Efeso, o ni tagata se toalua, o Ioane igoa. E ui i nei finauga, e mafuli I le mau, o le tusi a Faaaliga na tusia e le aposetolo o Ioane poo le soo o Iesu.
SIOMAGA MA LE VAITAU O FAAALIGA (BACKGROUND AND DATE)
Na tusia lenei tusi I le vaitau o le taimi o le malosi o le sauaina o Kerisiano na amataina e Nero. Na mafua ona sa tuuaia Kerisiano e Nero I se afi na toeititi lava afaina uma ai le aai o Roma. Na pule Nero I lona ola I le vaitau 68AD. Mai lenei mau, e agai ai le lagona o le au suesue, na tusia le tusi a Faaaliga a o lei faatafunaina Ierusalema ia Setema 70AD. Ua taunuu ai perofetaga I le tulaga pagatia e oo iai le au Kerisiano (Mark 13). E iai le isi finauga, o le vaitau o le tusi a Faaaliga, e latalata I le faaiuga o puega a Domitian (81-96AD), taimi le a o iai Ioane I Efeso.
MAFUAAGA MA LE FAAMOEMOE O LE TUSI (OCCASION AND PURPOSE)
O le mau mai le Feagaiga Tuai, o se vaega o le perofetaga a Ioelu (2:28), e fa’apea: “Mulimuli ane, e i’u ina ou liligi ifo ai lo’u Agaga i luga i tagata uma,; ona perofeta ai lea o outou atalii ma o outou afafine, e fai miti o outou toeaina, e iloa faaaliga e o outou taulelea.” O lenei mau, o se vaega o perofetaga a Ioelu, i le tulaga pagatia, na fa’aleagaina ai lafu manu ma mea toto i fanua ma eleele o Iuta (e tusa ai ma le tala a Ioelu). O lo’o atagia ai ma le alofa o le Atua mulimuli ane, e toe fa’asaoina ai Iuta.[footnoteRef:1] O le alofa e ala mai i le fa’asinoga a le Agaga o le Atua, e mo le tagata lava ia, e na te faia ai le mea e tatau ona fai, e tusa ma le finagalo o le Atua.  [1:  E finauina e le ausu’esu’e le taimi o Ioelu. E mafuli le toatele, o le uluai 30 tausaga o le nofoaiga a Ioasa ma lana fautua o Ieoiata, o le taimi lea o le galuega faa-perofeta a Ioelu – o le vaitaimi o le 835- 805 TLM (Taimi Lumanai le Mesia).] 


Le uiga taua lea, ua fa’aaoga ai le mau lenei i le tusi a Galuega e 2, upu ia a le perofeta o Ioelu. E fa’alautele ai le taua o le fa’atutumuina o so’o o Iesu i Ierusalema, i le Agaga Paia, i le aso Penetekoso.[footnoteRef:2] O le fa’ailoa mai o le mautinoa, o le iai pea o le alofa o le Atua i ona tagata.  [2:  O le aso Penetekoso o le aso e faamanatu ai seleselega ina ua uma ona faamanatuina le aiga o le areto e le faafefeteina I le masina o Apipa. O le aso Penetekoso e faitau lona limasefulu aso mai le aso muamua ina ua uma le Sapati na faamanatuina ai le areto le faafefeteina. Le aso lea e ave ai fusi saito o le taulaga lulu. Ona faitau mai ai lea I le aso lea ia sapati e fitu, o le aso e sosoo mai le sapati lona fitu, o le aso Penetekoso lena. E malolo ai mai le galueina o le fanua ae faia ai se aiga tele. E faamanatu ai le seleselega ma le sauni atu e toe lulu saito fou. E mafai ona faataua lea aso, o le aso e ave ai le faafetai I le Atua i lona alofa ua mafai ai ona maua manuia mai faatoaga, ae ole faamanatuina o le sauni atu e toe faaauauina le manuia lea mai le Atua.] 


O le taua o lenei mau i le faasologa o le Feagaiga Fou, o loo atagia ai le taua o perofetaga, poo le iloa e tagata soifua o Faaaliga o le pule aoao a le Atua, mai lea auagatupulaga, I lea augatupulaga. Lea na iloa I le vaitau o Isaraelu ina ua avea ma nuu filifilia o le Atua, e pei ona faaleo e perofeta e pei o Isaia. E taunuu valoaga ia ile Feagaiga Fou. Ma e atagia I le tusi lenei o Faaaliga le faaauauina o le fesootai mai o le Atua I tagata I faaaliga e pei ona iai I le amataga. E pei o Paulo na ia iloa le faaaliga o le Iesu Toetu I le ala I Tamaseko.

Faaaliga ia, e lei gata ia I latou na ta’ua o perofeta e pei ona molimau le Feagaiga Tuai, ae ua faapea foi nisi tagata ua filifilia faapitoa e le Atua e fai ma ana ave feau. O le talitonuga na o perofeta na fesootai iai le Atua, na faaluafesasi ai le vaai a tagata Isaraelu I lo latou feagai ai ma le Atua I le 400 tausaga I le va o le Feagaiga Tuai ma le Feagaiga Fou (Intertestamental Period). Fai mai le mau a nisi o le vaitau lea na alu ese ai le Atua ma Isaraelu. Le vaitau ua le toe iai ni perofeta. Peitai, e molimau nisi tagata Isaraelu, sa iai lava tagata Isaraelu na faaauauina faiga faa-perofeta, e ui ina e lei aloaia le ta’ua o I latou o ni perofeta. E pei o ositaulaga ma taitai Iutaia na vaaia malumalu, pe na faaauauina tofi faa-Sa-Levi. O i latou na avea ma leo poo fofoga o le Atua e faailoa le finagalo o e Atua. O I latou foi ia, fai mai e iai taimi na faaali iai e le Atua lona finagalo. Faataitaiga, e pei ona iloa I le tala o le papatisoga o Iesu, na iloa ai e Ioane le lupe ua faapepepe, ma le leo ua alaga mai le lagi. E faapea foi I le vaaiga na iloa e Setefano I le taimi na faasalaina ai I le tusi a Galuega. O le taunuu ai lea o upu a Ioelu: “…ona perofeta ai lea o outou atalii ma o outou afafine…. Ua iloa ai, e iloa faaaliga mai le Atua, e afua mai I le Agaga Paia o le Atua, ua liligi ifo, I luga o le tagata faatuatua. Aemaise I taimi o le puapuagatia ma le sauaina o le tagata faatuatua – taimi o le feagai o le Kerisiano ma tiga ma faigata o le ola nei. E pei o le tulaga na oo iai tagata Kerisiano I lalo o pulega a Roma, e pei ona iloa I le tusi a Faaaliga.

[bookmark: _GoBack]E matuia lava se tulaga na oo iai le soifua o uso Kerisiano i le vaitau o le malosi o pulega a Roma. O se tulaga ogaoga ma le pagatia ua feagai male au faatuatua, ma o se lui lea o le ola faa-le-agaga mo I latou. Aemaise o le avea ai o I latou ua na o se vaega poo se talitonuga, e I lalo o pulega a tagata e le ni Kerisiano. O le tusi la lenei o Faaaliga, o loo avatu ai se faamalosiau ma se faamafanafana, e momoli atu ai le feau o le ola mautinoa, e le tuulafoaina I latou e le Atua. O le faailoa atu, o le ola ia Keriso, o le mautinoa lea I le tagata faatuatua o le pule aoao a le Atua, e toilalo ai le fili ma ana au. O le tusi a Faaaliga, o loo momoli atu ai foi male feau mo I latou o loo I le pogisa ina ia foi mai I le malamalama (22:17) – apocalyptic message of God vs Evil (Dualism of Power and Age – Escahtological etc…)
ANOFALE O LE TUSIGA (CONTENT)
O le feau e ogatotonu ai le tusi a Faaaliga: “O le Atua e Pule aoao I mea uma” (19:6). O loo manino lea feau I le manumalo o le tamai mamoe, ‘le Atua o Atua ma le Tupu o Tupu” (17:4). E iloa le Pule Aoao lea o le Atua I le soifua ma le ola talitonu o le tagata faatuatua, o le tagata lea ua avea ma MOLIMAU TUMAU  I le Atua. O le molimau e faatino, I le le maluelue o le faatuatua, I taimi o puapuaga ma faigata o le malaga faa-le-faatuatua. O le faataua ma le faamamafa o le onosai I puapuaga ma le talitonu mautinoa, ua I aao ole Atua lona soifua ma le ola, e le gata I le ola nei, a o tala atu o lenei ola.
AUIVI O LE TUSI A FAAALIGA
1:1–8 Faatomuaga ma le Amataga o le Tusi 
1:1–3 Faatomuaga: Tuufaasolo mai o le Faaaliga
1:4–8 Faatalofa
 
1:9–3:22 Upu mai le Atua: Apoapoaiga I Ekalesia e Fitu
1:9–20 Faailoa e Ioane o ia ma Iesu 
2:1–3:22 Tusi e Fitu i Ekalesia e Fitu i Asia 
2:1–7 Efeso: E mafai ona e Lelei 
2:8–11 Semurana: Tamaoaiga e sili atu 
2:12–17 Perekamo: Mea e nofo ai Satani 
2:18–29 Tuatira: E le leaga o le tau faasese 
3:1–6 Sarataisa: Ina ala maia 
3:7–13 Filatelefaia: Aiaiga o le tatalaina o le faitotoa 
3:14–22 Laotikaia: Faaleogalua ua puai ai

4:1–22:9 O le faasologa o Vaaiga
4:1–5:14 O le alafua o Tapuaiga I le Lagi 
4:1–8a Faitotoa Matala 
4:8b–11 O le Pese o Viiga (pese o faaaliga o pese e tetee atu ai)
5:1–5 O ai e taua? 
5:6–10 O le tamai mamoe e taua (O le Leona ma le tamai mamoe) 
5:11–14 Viiga o le tamai mamoe! 

6:1–8:1 Tatala faamaufaailoga e fitu 
6:1–8 O tietie solofanua e toafa 
6:9–11 Faamaufaailoga e 5 (O agaga ua faasalaina) 
6:12–17 Tatala le faamaufaailoga e 6 (Final Retribution) 
7:1–17 Faaaliga e to-va ai le faaologa o vaaiga (An Apocalyptic Intermission) 
7:1–3 Taofi mai o Matagi (Holding Back the Winds)
7:4–8 O le 144,000 
7:9–17 O tagata eseese e le ma-faitaulia 
8:1 O le faamaufaailoga e fitu: Ua sao le lagi (Silence in Heaven) 

8:2–11:19 O le faaleoina o pu e fitu (The Sounding of the Seven Trumpets) 
8:2–6 Faatomuga o Pu (Introduction to the Trumpets) 
8:7–13 O Pu muamua e fa (The First Four Trumpets) 
9:1–21 Faamasinoga o se Talalelei (Judgment as Good News) 
9:1–12 Pu lona lima (The Fifth Trumpet) 
9:13–21 Pu lona ono (The Sixth Trumpet) 
10:1–11:19 O se malologa puupuu a o lei oo i le iuga (A Pause before the End) 
10:1–3 O le agelu ma le tusi taai laititi (The Angel and the Little Scroll) 
10:4–7 O Mea lilo o faititili e fitu (The Mystery of the Seven Thunders)
10:8–11 O le tusi taai laititi (The Little Scroll) 
11:1–19 Fuaina o le malumalu, Auina atu o molimau, Agai atu I le iuga (Measuring the Temple, Commissioning the Witnesses, Executing the End) 
11:1–2 Fua le malumalu (Measuring the Temple) 
11:3–13 O molimau e toalua (The Two Witnesses) 
11:14 O le suiga (A Transition) 
11:15–19 O le pu lona fitu ma le pese lona fa (The Seventh Trumpet and the Fourth Antiphonal Hymn) 

12:1–14:20 O se vaaiga I mea na tutupu a o lei oo mai faaaliga (Visionary Flashback: The Start of the Story) 
12:1–17 O le taua a le Tarako (The Dragon’s War) 
12:1–6 O le Fafine, Tarako, ma le Atalii (The Woman, the Dragon, and the Son) 
12:7–9 O le taua I le Lagi (A War in Heaven) 
12:10–12 O le Pese Vivii ole manumalo (A Victory Hymn of Praise) 
12:13–17 Ole Fafine, Tarako, ma aiga o le atalii (The Woman, the Dragon, and the Son’s Siblings) 
12:18–13:18 Le mafai ona tetee atu (Resistance Is Futile) 
12:18 Saili le Tarako I se fesoasoani mai le Sami (The Dragon Looks for Reinforcement from the Sea) 
13:1–10 Manu feai mai le Sami (The Beast from the Sea) 
13:11–18 Manu Feai mai le Eleele (The Beast from the Land) 
14:1–20 Tali mai o le Atua: Faaliga o le Faamasinoga (God Strikes Back: Visions of Judgment) 
14:1–5 O le 144,000 
14:6–11 O le Talalelei o le Faamasinoga (The Gospel of Justice)
14:12–13 Amio e Tatau ai (Model Behavior) 
14:14–20 Taimi Seleselega (Harvest Time) 

15:1–22:9 Taaofaiga o Faasologa o Faaaliga (A Concluding Vision Cycle) 
15:1 Upu Amata o Faaaliga o Ipu e Fitu (Prelude to the Seven Bowls) 
15:2–4 Pese fou o le Esoto - Saolotoga (A New Exodus Hymn) 
15:5–8 Faatomuaga o Ipu e Fitu (Introduction to the Seven Bowls) 
16:1–21 O Ipu e Fitu o le Toasa o le Atua (The Seven Bowls of God’s Wrath) 
16:1 Faatonuga o le Liligi ifo o Ipu (The Command to Pour Out the Bowls) 
16:2–4 Agelu muamua e Tolu (The First Three Angels) 
16:5–7 Pese Viia ai le Mamalu o le Atua Faamasino (Antiphonal Hymns in Praise of Divine Justice) 
16:8–12 Agelu lona Fa, Lima ma le Ono (The Fourth, Fifth, and Sixth Angels) 
16:13–16 O se To-va: Vaaiga o le Tau Mulimuli (An Interlude: Envisioning the Final Battle) 
16:17–21 Agelu lona Fitu (The Seventh Angel) 
17:1–19:10 O Auga o le Toasa o le Atua: Faamasinoina o Papelonia (The Implications of God’s Wrath: The Judgment of Babylon)
17:1–18 Faailoaina mai o le Aai Tele: Vaaiga o le Fafine ma le Manu Feai (Exposing the Great City: Vision of the Woman and the Beast) 
17:1–2 Faatomuaga I le Faatoilaloina o Papelonia (Introduction to the Fall of Babylon) 
17:3–6a Vaaiga I le fafine Talitane ma le Manu Feai (The Vision of the Whore and the Beast) 
17:6b–18 Faauigaga o le Vaaiga (The Vision Interpreted) 
18:1–24 Perofetaga o le Faatoilaloina o Papelonia (Prophecies of the Fall of Babylon) 
18:1–3 Faatoilaloina, Faatoilaloina ia Papelonia (Fallen, Fallen Is Babylon) 
18:4–8 Faamasinoga o Papelonia Faamaualuga (Judgment for Arrogant Babylon) 
18:9–20 Tagi aue o Papelonia (Mourning Babylon) 
18:21–24 Aiaiga faa-faailoga Faa-Agelu, Faa-Perofeta (An Angelic, Prophetic Sign Act) 
19:1–10 Pese Aleluia (The Hallelujah Chorus) 
19:11–21:8 O le Tau mulimuli ma lona taunuuga (The Final Battle and Its Aftermath) 
19:11–16 Tagata tietie I le Solofanua Paepae (The Rider on the White Horse) 
19:17–21 Tau mulimuli (The Final Battle) 
20:1–15 Taunuuga o le Tau mulimuli (Aftermath of the Final Battle) 
20:1–3 Ua saisaitia Satani (Satan, Locked Down) 
20:4–6 Molimau I le Nofoaiga a Keriso (Witnesses, Reigning with Christ) 
20:7–10 Satani ma le Iuga mulimuli (Satan, The Last Stand) 
20:11–15 O molimau ma tagata uma I le Aso Faamasino (Witnesses and Everyone Else, Judgment Day) 
21:1–8 A Foafoaga Fou (New Creation) 
21:9–22:9 Auga o le Manumalo o le Atua: O Ierusalema Fou (The Implications of God’s Victory: The New Jerusalem)
21:9–14 Faailo mai le Aai (The Introduction of the City) 
21:15–21 Fuaina o le Aai (The Measurements of the City) 
21:22–27 Viiga o le Aai (The Glory of the City) 
22:1–5 O le ola fou o le Aai (The New Life of the City) 
22:6–9 Suiga; Faaiu (Transition: Closing) 21:9–22:5 ma le amataina o upu faaiu (and Initiating the Epilogue) 

22:10–21 Upu Faaiu ma le Tapunia o le Tusiga (Epilogue and Letter Closing)

